
ᓄᓇᓕᖕᓂ ᒪᓕᒐᓕᕆᔨᓄᑦ ᐊᑐᐊᒐᖅ



1.0 ᐊᑐᐊᒐᓄᑦ ᑎᑎᕋᖅᓯᒪᔪᖅ

1.1 ᒪᓕᒐᓕᕆᓂᕐᒧᑦ ᐱᔨᑦᑎᕋᖅᑏᑦ ᑲᑎᒪᔨᖏᑦ ᓄᓇᕗᒻᒥ ("ᒪᓕᒐᓕᕆᓂᕐᒧᑦ ᑲᑎᒪᔩᑦ") ᐱᓕᕆᐊᖃᒻᒪᕆᒍᒪᕗᑦ ᐅᓄᖅᓯᒋᐊᖅᑎᑦᑎᔪᒪᓪᓗᑎᒃ ᖃᔅᓯᐅᓂᕆᔭᖏᓐᓂᒃ ᓴᐳᓐᓂᐊᖅᑎᓂᒃ ᓄᓇᖃᓪᓗᐊᑕᖅᑐᓂᒃ ᐱᓕᕆᐊᖃᖅᐸᒃᖢᑎᒡᓗ ᓄᓇᕗᒻᒥ. ᓄᓇᖃᖅᑎᐅᔪᑦ ᓄᓇᕗᒻᒥ ᓴᐳᓐᓂᐊᖅᑏᑦ ᐱᒻᒪᕆᐊᓘᕗᑦ ᓇᓗᙱᑦᑎᐊᕈᒪᓂᕐᒧᑦ ᐊᑐᕈᓐᓇᕐᓂᕐᒥᒃ ᒪᓕᒐᓕᕆᓂᕐᒥᒃ ᓄᓇᕗᒻᒥᐅᓄᑦ ᖃᐅᑕᒫᑦ.


1.2 ᓄᓇᓕᖕᓂ ᐱᕋᔭᒃᑐᓄᑦ ᒪᓕᒐᓕᕆᔨᑦ ᐱᔭᕆᐊᖃᖅᐳᑦ ᒪᓕᒐᓕᕆᓂᕐᒧᑦ ᑲᑎᒪᔩᑦ ᒪᓕᒐᑎᒍᑦ ᐱᓕᕆᐊᒃᓴᖏᓐᓂᒃ ᑲᔪᓯᑎᑦᑎᖁᓪᓗᒋᑦ ᐊᒻᒪ ᓂᕈᐊᕈᓐᓇᕐᓗᑎᒃ ᒪᓕᒐᓕᕆᔨᒥᒃ ᐊᔪᖅᑎᑕᐅᙱᑦᑐᓄᑦ ᐃᓄᖕᓄᑦ.

1.3 ᓴᖅᑭᔮᖅᑎᑕᐅᓂᖓ ᑖᔅᓱᒪ ᑎᑭᑕᐅᓇᓱᐊᖅᑐᖅ ᐃᑲᔪᖅᑕᐅᕗᖅ, ᐃᓚᖓᒍᑦ, ᐊᑭᑐᓂᖅᓴᒃᑯᑦ ᐊᑭᓕᖅᑕᐅᓂᕐᒧᑦ ᐊᑭᖏᓐᓂᑦ ᒪᓕᒐᓕᕆᔨᓄᑦ ᓄᓇᕗᒻᒥᐅᑕᐅᓂᕋᖅᑕᐅᔪᓄᑦ. ᐅᓄᖅᓯᒋᐊᖅᑕᐅᓂᖏᑦ ᐊᑭᓕᐅᑏᑦ ᓄᓇᓕᖕᒥᐅᓄᑦ ᓴᐳᓐᓂᐊᖅᑎᓄᑦ, ᐊᑐᐃᓐᓇᐅᑎᑕᐅᔪᑦ ᒪᓕᒋᐊᓕᖕᓂ ᒪᓕᒐᓕᕆᓂᕐᒧᑦ ᐱᔨᑦᑎᕋᕐᓂᕐᒧᑦ ᐱᖁᔭᖅ (ᑖᓐᓇ "ᐱᖁᔭᖅ"), ᐊᒃᑐᐊᓂᖃᖅᐳᖅ "ᐊᑭᑐᓂᖅᓴᓂᒃ ᑎᑎᕋᕐᕕᖕᒥ ᑲᒪᒋᔭᖃᕐᓂᐊᕐᓗᓂ ᐊᔪᕈᓐᓃᖅᓴᕐᓂᐊᕐᓗᓂᓗ ᓄᓇᕗᒻᒥ ᑮᓇᐅᔭᖅᑐᙱᓐᓂᖅᓴᐅᓕᖅᐸᒃᖢᑎᒡᓗ ᑕᐃᒪᐃᔾᔪᑎᖃᖅᖢᑎᒃ ᒪᓕᒐᓕᕆᓂᕐᒧᑦ ᐱᔨᑦᑎᕋᕐᓂᕆᔭᐅᕙᒃᑐᓄᑦ

ᐊᑐᐃᓐᓇᐅᑎᑕᐅᔪᑦ ᒪᓕᒐᓕᕆᔨᓄᑦ ᑐᙵᕕᓕᓐᓄᑦ ᓄᓇᕗᒻᒥ ᐊᑭᑐᓂᖅᓴᐅᓂᖓᓄᓪᓗ ᐃᓅᓇᓱᐊᕐᓗᓂ ᓄᓇᕗᒻᒥ".


1.4 ᓴᐳᓐᓂᐊᖅᑎᑐᐊᑦ ᓈᒻᒪᒋᔭᐅᔪᑦ ᐊᐅᓚᑦᑎᔨᒻᒪᕆᖕᒧᑦ ᒪᓕᒐᓕᕆᓂᕐᒧᑦ ᑲᑎᒪᔨᓄᑦ, ᓈᒻᒪᒃᓯᓕᖅᓯᒪᓗᑎᒃ ᓄᓇᖃᕐᓂᕐᒧᑦ ᒪᓕᒃᑕᐅᔭᕆᐊᓕᖕᓂᒃ, ᓇᓗᓇᐃᖅᓯᒪᔪᑦ ᐊᑖᓂ, ᐊᑭᓕᒐᒃᓴᖅᑖᖅᑎᑦᑎᔪᓐᓇᖅᐳᑦ ᐊᑭᓕᖅᑕᐅᓗᑎᒡᓗ ᒪᓕᒐᓕᕆᓂᕐᒧᑦ ᑲᑎᒪᔨᓂᑦ "ᓄᓇᓕᖕᒥᐅᑕᐅᓗᓂ ᓴᐳᓐᓂᐊᖅᑎ".
2.0 ᐊᑐᐊᒐᕐᒧᑦ ᑎᑭᑕᐅᓇᓱᐊᖅᑐᖅ


· ᒪᓕᒐᓕᕆᔨᖃᖅᑎᓪᓗᒋᑦ ᐱᓇᔪᒃᑐᑦ ᓄᓇᖃᕐᓗᑎᒃ ᓴᐳᓐᓂᐊᖅᑎᐅᓗᑎᒃ ᐊᑭᑐᓂᖅᓴᒃᑯᑦ ᐊᑭᒋᑎᑕᐅᕙᒃᑐᒃᑯᑦ ᑐᑭᖓᓂᒃ ᒪᓕᒃᑕᐅᔭᕆᐊᓕᖕᓂᒃ ᐃᓱᒪᒋᔭᐅᓂᐊᕐᓗᓂ ᓄᓇᕗᒻᒥᐅᑕᐅᓂᕋᖅᑕᐅᓗᓂ.

· ᐅᔾᔨᕐᓇᖅᓯᑎᑦᑎᔪᒪᓂᕐᒧᑦ ᐃᓱᒪᒋᔭᐅᕙᒃᑐᓂᒃ ᓴᐳᓐᓂᐊᖅᑎᓂᒃ ᓄᓇᖃᖅᑐᓂᒃ ᓄᓇᕗᒻᒥ ᑐᕌᕆᔭᖃᕐᓗᑎᒃ ᐊᖏᒡᓕᒋᐊᖅᑎᑦᑎᔪᒪᓂᕐᒥᒃ ᐊᑐᕈᓐᓇᕐᓂᕐᒥᒃ ᒪᓕᒐᓕᕆᓂᕐᒥᒃ ᓄᓇᕗᒻᒥᐅᓄᑦ ᐅᓄᖅᓯᒋᐊᖅᑎᑦᑎᓂᒃᑯᑦ ᖃᔅᓯᐅᓂᕆᔭᖏᓐᓂᒃ ᓴᐳᓐᓂᐊᖅᑏᑦ ᓄᓇᖃᖅᑐᑦ ᐱᓕᕆᐊᖃᖅᐸᒃᑐᓪᓗ ᓄᓇᕗᒻᒥ.

· ᑲᔪᓯᑎᑦᑎᔪᒪᓂᕐᒧᑦ ᐱᓕᕆᐊᒃᓴᕆᔭᐅᔪᓂᒃ ᒪᓕᒐᓕᕆᓂᕐᒧᑦ ᐱᔨᑦᑎᕋᕐᓂᕐᒧᑦ ᐱᖁᔭᒃᑯᑦ (ᑖᓐᓇ "ᐱᖁᔭᖅ") ᐊᒻᒪ ᒪᓕᒋᐊᓕᒃ 3(1.1) ᑕᐃᒃᑯᐊ ᐱᔪᓐᓇᖅᑎᑕᐅᔪᑦ ᐃᓄᐃᑦ ᐊᑖᓂ s. 40 ᐱᖁᔭᕐᒥ ᐊᑐᕈᓐᓇᖅᑐᑦ ᐱᔪᓐᓇᐅᑎᒥᓂᒃ ᓂᕈᐊᕈᓐᓇᕐᓗᑎᒃ ᐱᕋᔭᒃᑐᓄᑦ ᓴᐳᓐᓂᐊᖅᑎᓂᒃ ᒪᓕᒐᓕᕆᓂᕐᒧᑦ ᑲᑎᒪᔨᖏᑕ ᓂᕈᐊᕆᔭᖏᓐᓂᒃ ᒪᓕᒐᓕᕆᔨᒃᓴᓂᒃ.

3.0 ᑐᑭᖏᑦ


"ᓄᓇᖃᖅᑐᖅ" ᑭᓇᑐᐃᓐᓇᖅ ᓄᓇᕗᒻᒥᐅᑕᐅᒐᔪᒃᑐᖅ ᑎᑭᐅᒪᓗᓂᓗ ᓄᓇᖃᕐᓂᕐᒧᑦ ᐊᑐᕆᐊᓕᖕᓂᑦ ᑮᓇᐅᔭᓕᐊᓄᑦ ᑖᒃᓰᔭᕈᑎᓄᑦ ᐱᖁᔭᖅ ᑲᓇᑕᒥ R.S.C.1985.

"ᒪᓕᒐᓕᕆᔨ"	ᒪᓕᒐᓕᔨᕆᔨ, ᐃᓚᒋᔭᐅᑦᑎᐊᖅᖢᓂ ᒪᓕᒐᓕᕆᔩᑦ ᑲᑐᔾᔨᖃᑎᒌᖏᑦ ᓄᓇᕗᒻᒥ.


"ᑎᑎᕋᕐᕕᒃ" ᐋᖅᑭᒃᓯᒪᔪᖅ ᓄᓇᓕᖕᓂ ᒪᓕᒐᓕᕆᔨ ᐱᓕᕆᕙᒃᖢᓂ ᒪᓕᒐᓕᕆᓂᕐᒥᒃ ᑕᐃᑲᓂᓗ ᓄᓇᓕᖕᒥ ᒪᓕᒐᓕᕆᔨ ᖃᐅᔨᒋᐊᕐᕕᐅᒐᔪᒃᖢᓂ, ᓇᒡᒐᔾᔭᒥ ᐅᓪᓗᑐᐃᓐᓇᒧᑦ, ᐃᖅᑲᓇᐃᔭᕐᓇᐅᑎᓪᓗᒍ ᓄᓇᕗᒻᒥᐅᓄᑦ ᐱᔭᕆᐊᖃᖅᑐᓄᑦ ᒪᓕᒐᓕᕆᓂᕐᒧᑦ ᐱᔨᑦᑎᕋᖅᑕᐅᓂᕐᒥᒃ.
3.0 ᑐᒃᓯᕋᐅᑎ


3.1 ᐃᓕᓴᕆᓪᓗᒍ ᐱᒻᒪᕆᐅᓂᖓ ᓄᓇᖃᖅᑐᓂᒃ ᒪᓕᒐᓕᕆᔨᖃᕐᓂᖅ ᓄᓇᕗᒻᒥ, ᐱᖁᔭᐅᑉ ᐱᐅᓯᒋᐊᖅᓯᒪᔪᖅ ᐊᑭᒋᑎᑕᐅᔪᖅ ᓄᓇᖃᖅᑐᓄᑦ ᓴᐳᓐᓂᐊᖅᑎᓄᑦ ᐱᑎᑦᑎᕙᒃᐳᖅ ᑕᐃᒃᑯᓄᖓ ᒪᓕᒐᓕᕆᔨᓄᑦ ᓄᓇᖃᕈᒪᔪᓄᑦ ᑭᒡᒐᖅᑐᐃᕕᒋᔭᐅᔪᒥ ᐊᑭᑐᓂᖅᓴᒥᒃ ᐊᑭᖓᓂᒃ ᐊᒃᑐᐊᓂᖃᖁᓪᓗᒍ ᐊᑭᑐᔪᐊᓘᓂᖓᓄᑦ ᐃᓅᓇᓱᐊᕐᓂᕐᒧᑦ ᐊᐅᓚᑦᑎᓂᕐᒧᓪᓗ ᑎᑎᕋᕐᕕᖕᒥᒃ ᓄᓇᕗᒻᒥ.

3.2 ᓄᓇᓕᖕᒥᐅᑦ ᓴᐳᓐᓂᐊᖅᑏᑦ ᐊᐱᕆᔭᐅᓂᐊᖅᐳᑦ ᐱᑎᑦᑎᖁᔭᐅᓗᑎᒃ ᓇᓗᓇᐃᒃᑯᑕᕐᒥᒃ ᓄᓇᖃᕐᓂᕐᒥᓂᒃ ᒪᓕᒃᑐᖃᕐᓗᓂ ᓄᓇᕗᒻᒥ ᓄᓇᖃᕐᓂᕐᒧᑦ ᐊᑐᖅᑕᐅᔭᕆᐊᓕᖕᓂᒃ ᐅᖃᐅᓯᐅᓯᒪᔪᑎᑐᑦ ᐃᓐᑲᒻ ᑖᒃᓯᓕᕆᓂᕐᒧᑦ ᐱᖁᔭᕐᒥ ᑲᓇᑕᒥ R.S.C.−ᒥ. 1985c c. 1. ᓇᓗᓇᐃᖅᓯᔾᔪᑎᒥᒃ, ᐊᕐᕌᒎᓚᐅᖅᑐᒥ ᑖᒃᓰᔭᕐᓂᕐᒧᑦ ᑎᒃᑯᐊᖅᑕᐅᓯᒪᔪᒥᒃ ᓄᓇᖃᕐᓂᕐᒧᑦ, ᑐᒃᓯᕋᖅᑕᐅᑐᐃᓐᓇᕆᐊᓕᒃ ᐊᐅᓚᑦᑎᔨᒻᒪᕆᖕᒧᑦ ᑐᓂᔭᐅᑎᓪᓗᒍ ᒪᓕᒐᓕᕆᔨᐅᑉ ᐱᓇᔫᑎᖓ ᐃᓚᓕᐅᔾᔭᐅᖁᓪᓗᒍ ᓄᓇᕗᒻᒥ ᓈᓚᒃᑎᓄᑦ ᓄᓇᖃᕐᓗᓂ ᓴᐳᓐᓂᐊᖅᑎᐅᓗᓂ.

3.2 ᓴᐳᓐᓂᐊᖅᑎ, ᓄᓇᕗᒥᐅᑕᐅᓵᖅᑐᖅ, ᐱᑎᑦᑎᔪᓐᓇᙱᒃᑯᓂ ᐊᑐᖅᑕᐅᔭᕆᐊᓕᖕᒥᒃ ᑖᒃᓰᔭᕐᓂᕐᒧᑦ ᑐᕌᕆᔭᒥᒃ ᑕᐃᒪᐃᔾᔪᑎᖃᖅᖢᓂ ᖃᖓᑦᑎᐊᓵᖅ ᓅᓚᐅᕐᓂᖓᓄᑦ, ᓈᒻᒪᒃᓴᖅᑎᑦᑎᑐᐃᓐᓇᕆᐊᖃᖅᐳᖅ ᓄᓇᖃᖅᓯᒪᓂᕐᒧᑦ ᐊᑐᖅᑕᐅᔭᕆᐊᓕᖕᓂᒃ ᑐᓂᓯᓗᓂ ᐊᐅᓚᑦᑎᔨᒻᒪᕆᖕᒧᑦ ᐃᓱᒪᒃᓴᖅᓯᐅᕈᑕᐅᓂᐊᕐᓗᓂ


1) ᓄᓇᕗᒻᒥ ᐊᖁᑦᑐᓐᓇᐅᑎᖃᕐᓗᓂ ᐅᕝᕙᓘᓐᓃᑦ ᓄᓇᕗᒻᒥ ᐋᓐᓂᐊᕕᓕᐊᕈᓐᓇᐅᑎᖃᕐᓗᓂ, ᐊᒻᒪ
2) ᓇᓗᓇᐃᖅᓯᔾᔪᑎᒥᒃ ᐊᐅᓚᑦᑎᓂᕐᓂᒃ ᒪᓕᒐᓕᕆᓂᕐᒧᑦ ᑎᑎᕋᕐᕕᖕᒥ ᐃᖅᑲᓇᐃᔭᕐᓂᕐᒥᒡᓘᓐᓃᑦ ᒪᓕᒐᓕᕆᓂᕐᒧᑦ ᑎᑎᕋᕐᕕᖕᒥ ᓄᓇᕗᒻᒥ.


3.3 ᐊᐅᓚᑦᑎᔨᒻᒪᕆᒃ ᒪᓕᒐᓕᕆᓂᕐᒧᑦ ᑲᑎᒪᔨᓄᑦ ᒪᓕᒐᓕᕆᔨᖃᐃᓐᓇᕐᓂᐊᖅᐳᖅ
ᑎᑎᕋᖅᓯᒪᓗᒋᑦ ᓇᖕᒥᓂᖅ ᐱᔾᔪᑎᒋᔭᒥᓄᑦ ᐱᑎᑦᑎᔪᒪᓂᕐᒧᓪᓗ ᑎᑎᕋᖅᓯᒪᔪᓂᒃ ᓄᓇᕗᑦ ᒐᕙᒪᒃᑯᖏᓐᓄᑦ ᐃᑲᔪᕈᒪᓂᕐᒧᑦ ᓇᓗᓇᐃᖅᓯᓪᓚᕆᖕᓂᕐᒥᒃ ᓇᓗᙱᑦᑎᐊᕈᒪᓂᕐᒧᓪᓗ ᐊᑭᓕᐅᑕᐅᔪᓂᒃ ᐱᐅᓯᒋᐊᖅᓯᒪᔪᓄᑦ ᐊᑭᓕᕆᐊᖃᖅᐸᒃᑐᓄᑦ ᖃᔅᓯᐅᓂᕆᔭᖏᓐᓄᑦ ᓄᓇᕗᒻᒥᐅᑕᓄᑦ ᒪᓕᒐᓕᕆᔨᓄᑦ.


4.0 ᐊᑐᓕᖅᑎᑕᐅᔪᑦ



4.1 ᑖᓐᓇ ᐊᑐᐊᒐᖅ ᐊᑐᓕᕐᓂᐊᖅᑐᖅ ᐄᐳᕈ 1, 2011-ᒥ.

